
				এই পাতাটির মুদ্রণ সংশোধন করা প্রয়োজন। 
বিজ্ঞপ্তি
সুলভ সংস্করণ
রবীন্দ্রনাথের ১২৫তম জন্মজয়ন্তী উপলক্ষে বিশ্বভারতীর প্রচলিত রবীন্দ্র-রচনাবলীর একটি সুলভ সংস্করণ প্রকাশের পরিকল্পনা গ্ৰহণ করা হইয়াছে। যতদূর সম্ভব বেশি পাঠকের নিকট রবীন্দ্র-রচনাবলীর একটি সংগ্ৰহ নিজস্বরূপে পাইতে পারেন, বর্তমান সুলভ সংস্করণ রবীন্দ্র-রচনাবলী প্রকাশের ইহাই উদ্দেশ্য ।
রবীন্দ্র-রচনাবলী যথাসম্ভব সুলভ করিবার অভিপ্ৰায়ে বিশ্বভারতী-রবীন্দ্র-রচনাবলীর বর্তমান-প্রচলিত ৩০টি খণ্ড (সূচী খণ্ড সহ) ১৫টি খণ্ডে বিন্যস্ত করা হইয়াছে, অর্থাৎ দুইটি খণ্ডের রচনা একত্রে একটি খণ্ডের অন্তর্ভুক্ত হইয়াছে। একই কারণে, এবং খণ্ডগুলি যাহাতে অতি মাত্রায় বৃহৎ ও ব্যবহারের অনুপযোগী না হয়, সেজন্য প্রচলিত কাগজের পরিবর্তে ত্ৰিবেণী টিসু কাগজ ব্যবহার করা হইয়াছে।
এই উপলক্ষে একটি কথা বলা দরকার যে, সুলভ। রবীন্দ্র-রচনাবলী রবীন্দ্র-রচনার সমগ্ৰ সংগ্ৰহ নয়, বিশ্বভারতী-প্ৰকাশিত রবীন্দ্ৰ-রচনাবলীর একটি বিশেষ সংস্করণ ।
সমগ্র রবীন্দ্র-রচনা সংকলনের কাজ এখনো সম্পূর্ণ হয় নাই। রবীন্দ্রনাথের রচনার ক্ষেত্রে এই কাজ জটিল ও সময়সাধ্য । যথাসম্ভব শীঘ এই কাজ সম্পন্ন করিবার জন্য বিশ্বভারতী সম্প্রতি একটি বিশেষ প্রকল্প গ্ৰহণ করিয়াছেন । এই কাজ সম্পূর্ণ হইতে যে সময় প্রয়োজন তাহার জন্য অপেক্ষা না করিয়া, রবীন্দ্রনাথের প্রকাশিত গ্রন্থের একটি সংগ্ৰহ আগ্রহী রবীন্দ্ৰ-পাঠকদের যথাসম্ভব স্বল্প মূল্যে দেওয়ার জন্য এই প্ৰযত্ন ।
এই প্রসঙ্গে আর-একটি কথা বলা প্রয়োজন । বিশ্বভারতী গ্রন্থনবিভাগ আর্থিক বিষয়ে একটি স্বয়ংনির্ভর প্রতিষ্ঠান।— বিশ্বভারতী বিশ্ববিদ্যালয়ের অঙ্গীভূত হওয়া সত্ত্বেও গ্রন্থনবিভাগ বিশ্ববিদ্যালয় মঞ্জুরি কমিশনের বা সরকারের অনুদান-পুষ্ট নয়। ফলে বিশ্বভারতী গ্রন্থনবিভাগের পক্ষে রবীন্দ্রগ্রন্থের সুলভ সংস্করণ প্রকাশের পরিকল্পনা নেওয়া দুঃসাধ্য। রবীন্দ্রগ্রন্থের স্বত্বাধিকারী বিশ্বভারতী, রবীন্দ্ৰভারতী সোসাইটি এবং রথীন্দ্রনাথ ঠাকুর এস্টেটের ট্রাস্টার আনুকূল্যে এই কাজ সহজসাধ্য হইয়াছে।

